
322-29 iyul 2020-ci il
raraq bildirib: - İlk növbədə, biz kölgə 
iqtisadiyyatının həcmini ölçərkən döv-
riyyələrə fikir veririk - xüsusilə elekt-
ron qaimə ilə rəsmiləşən dövriyyələrə. 
Bunların həcmi ötən ilin 5 ayına nisbətən 
6,8 faiz artmışdır. Halbuki dövr ərzin-
də qeyri-neft ÜDM-i 2,1 azalıb. Reses-
siya şəraitində bu göstəricinin artması 
dövriyyələrin şəffaflaşmasının mühüm 
göstəricisidir. Qarşımızda 3 əsas hədəf 
var - makroiqtisadi sabitliyin qorunma-
sı, iş yerlərinin və məşğulluğun qorun-
ması, məşğulluğun inkişafı və büdcə 
gəlirlərinin iqtisadi bazası olan daxili 
tələbin və investisiyaların dəstəklənmə-
si. Tapşırığınıza uyğun ola raq biz 7 sek-
tor üzrə - tikinti, dağ-mədən, rəqəmsal 
iqtisadiyyat, telekommunikasiya, kənd 
tə sərrüfatı, emal sənayesi, daxili turizm, 
nəqliyyat, turizm və logistika olmaqla, 
müvafiq araşdırmaları başa çatdırırıq 
və qısa müddət ərzində hər bir sektoral 
sahə üzrə hökumətə təqdim olunacaq.
Əmək və Əhalinin Sosial Müdafiəsi na-
ziri Nazir Sahil Babayev: Cari ilin ilk ya-
rısında bütün sosial ödənişlər vaxtında, 
hətta pandemiya dövründə vaxtından 
əvvəl həyata keçirilmişdir. Bu sosial ödə-
nişlər çərçivəsində ötən ilin analoji döv-
rü ilə müqayisədə 24 faiz artıq, yəni 436 
milyon manat çox vəsait ödənilmişdir. 
Pensiyaların indeksasiyası ilə bağlı Sizin 
cari ilin əvvəlində qəbul etdiyiniz qəra-
ra uyğun olaraq 1,2 milyon pensiyaçının 
pensiyaları 16,6 faiz artırılmışdır. Bunun 
nəticəsində də orta pensiyamız ötən ilin 
müvafiq dövrü ilə müqayisədə 27 faiz 
artaraq 297 manata, yəni, faktiki olaraq 
300 manata yaxınlaşmışdır. Eyni zaman-
da, pandemiya dövründə 750 min şəxsə 
müavinət və təqaüdlər yenə də vaxtın-
dan əvvəl ödənilmişdir. Bu məqsədlər 
üçün ötən ilin 6 ayı ilə müqayisədə 151 
milyon manat və ya 45 faiz artıq vəsa-
it ödənilmişdir. Bu ilin altı ayı ərzində 
pensiya və təqaüdlərin 53 mini məhz 
tam elektron qaydada, məmur-vətəndaş 

təması olmadan həyata keçirilmişdir. 
Eyni zamanda, 324 min insana elektron 
qaydada arayışlar təqdim edilmişdir.
Hazırda Azərbaycan minimum pensiya-
nın məbləğinə görə alıcılıq qabiliyyəti üzrə 
MDB-də birinci yeri, orta pensiyanın alıcı-
lıq qabiliyyəti üzrə isə ikinci yeri tutur.
Sosial ödənişlərin digər vacib bir is-
tiqaməti məhz sosial təminatla bağlı idi 
və burada da Sizin tapşırığınıza uyğun 
olaraq ünvanlı sosial yardım proqramı-
nın ödənişinin, prosedur qaydalarının sa-
dələşdirilməsi üzrə iş aparıldı. Artıq bu 
gün 84 min ailənin 350 min üzvünə ün-
vanlı sosial yardım ödənişləri həyata ke-
çirilir. Pandemiya dövründə artım 14 min 
ailənin 58 min üzvünü əhatə etdi. 
Məşğulluqla bağlı tədbirlərin ikinci is-
tiqaməti isə işsiz şəxslərlə bağlı görülən 
tədbirlər idi. İşsizlər və xüsusi karantin re-
jimi dövründə gəlirini itirən qeyri-formal 
işləyən şəxslərlə bağlı bir sıra tədbirlər təs-
diq olundu. Sizin tap şırığınıza uyğun ola-
raq ilk mexanizm onlara ölkə üzrə yaşayış 
minimumu olan 190 manat məbləğində 
birdəfəlik ödəmənin həyata keçirilməsi 
idi. Şəffaflığın təmin edilməsi üçün həm 
190 manatlıq ödəniş, həm də ictimai işçilə-
rin hər birinin siyahısı elektron portal va-
sitəsilə ictimaiyyətə açıqlanmış və burada 
da tam şəffaflıq təmin edilmişdir.
İşsizlərə dəstək proqramının növ -
bəti hissəsi özünüməşğulluq proq ramı 
idi. Bu proqram da Sizin tapşırığınızla 
genişləndiri lə rək 12 min ailəni əhatə etdi. 
Kənd Təsərrüfatı naziri İnam Kərimov: 
Pandemiya dövründə aqrar sektorun 
fəaliyyəti mövcud çağırışlara uyğun 
qurulur, kənd təsərrüfatı məhsullarının 
fasiləsiz istehsalı təmin edilir. Xüsusi 
karantin rejimi dövründə bölgələrdə 
mineral gübrə, pestisid, toxum təchizatı 
və satışı, kənd təsərrüfatı texnikalarının 
məhdudiyyətsiz hə rəkəti təmin edilib. 
Taxıl biçinində bu günlərdə ümumiyyət-
lə 1700-dən artıq kombayn iştirak edib 
və nazirlik tərəfindən biçinə 700-ə yaxın 

kombayn cəlb olunub. 
Hesabat dövründə bitkiçilik məh  sulları 
istehsalında artım di  namikası davam et-
mişdir. 2020-ci ilin 6 ayı ərzində ötən ilin 
müvafiq dövrü ilə müqayi sədə 6,2 faiz 
çox tərəvəz, 5,3 faiz çox meyvə və gilə-
meyvə, 9,7 faiz çox kartof istehsal edilib.
Cari ildə 100 min hektardan çox sahədə 
pambıq əkini həyata keçirilib, pambıq 
sahələrində 100 faiz bitiş alınıb. Pambıq 
əkinlərinin gübrə, dərman preparatları 
və texnika təminatı ilə bağlı tədbirlər hə-
yata keçirilib. Burada da məhsuldarlığa 
təsir edə biləcək əsas risklərdən biri qu-
raqlıqla bağlıdır. Bu günədək 506 min-
dən çox fermer qeydiyyatdan keçib, 415 
mindən artıq fermer payızlıq, yazlıq və 
çoxillik əkinlərini bəyan edib. 
Hazırkı günlər aqrar sektorda təsərrüfat 
fəaliyyətinin ən qızğın dövrüdür. Sizi 
əmin etmək istərdik ki, ölkənin ərzaq 
təhlükəsizliyinin təmin olunması üçün 
qarşımıza qoyduğunuz vəzifələri bu il 
də layiqincə yerinə yetirəcəyik və xüsu-
silə pandemiya və quraqlıq şəraitində 
kənd təsərrüfatının bütün istiqamətlə-
rində yüksək məhsuldarlığı qorumaq 
üçün səylərimizi əsirgəməyəcəyik.
Dövlət Gömrük Komitəsinin sədri 
Səfər Mehdiyev: Pandemiya dövründə 
bizim xidmətin qarşısında duran əsas 
vəzifələrdən biri ticarətin, həm tranzit, 
həm idxal, həm ixrac əməliyyatlarımızın 
əvvəlki illərdə olduğu kimi problemsiz 
təşkilindən gedir. Bu sahədə görülmüş 
qabaqlayıcı tədbirlər nəticəsində tranzit 
potensialımız altı ayda keçən ilin mü-
vafiq dövrünə nisbətən 8 mindən çox 
nəqliyyat vasitəsi artmışdır. İdxal əmə-
liyyatlarımız üzrə də 5 min nəqliyyat va-
sitəsinin artımı müşahidə olunur. Həm 
ixrac və idxal, həm də tranzit əlaqələ-
rimiz qorunub saxlanılmışdır. Ticarət 
həcmimiz idxal əməliyyatları üzrə 4,9 
milyard dollar təşkil edir və keçən ilin 
müvafiq dövrü ilə müqayisədə 2 milyard 
29 milyon dollar azdır. Əgər biz keçən il 

Dövlət Neft Fondunun gətirdiyi qızılı 
nəzərə almasaq, ümumi idxalımızda 5,2 
faiz civarında azalma tendensiyası gedir. 
İxrac əməliyyatlarımız isə bu ilin altı 
ayında 7,686 milyard dollar olub. İxrac 
əməliyyatlarının azalma tendensiyası 23 
faiz təşkil edir. Ümumilikdə qeyri-neft 
sektoru üzrə ixrac əməliyyatları 911 mil-
yon dollar olub ki, bu da keçən illə müqa-
yisədə 67,5 milyon dollar azdır. Amma 
idxal və ixracın strukturuna baxdığımız 
zaman pandemiyadan asılı olaraq müəy-
yən dəyişikliklərin baş verdiyini görərik.

Prezident İlham Əliyev iclasa 
yekun vuraraq deyib:

Əminəm ki, ilin sonuna qədər görüləcək 
bütün tədbirlər sayəsində həm gömrük, 
həm vergi orqanlarında yaxşı nəticələr 
olacaq. Mən bir rəqəmi bir daha qeyd 
etmək istərdim. Siz bunu gətirdiniz. 
Hesab edirəm ki, ictimaiyyətin diqqə-
tini də buna cəlb etməliyik. 2015-ci ildə 
və bu ilin altı ayında idxalın həcmi eyni 
idi. Ancaq 2015-ci ildə gömrük orqanları 
7 yüz milyon manat vəsait toplamışlar, 
bu il 2 milyard manatdan çox. Yəni, təx-
minən 3 dəfə çox. Nəyin hesabına? Şəf-
faflığın hesabına, qaçaqmalçılığa qarşı 
mübarizə hesabına, düzgün yanaşma 
nəticəsində. Əgər bu sahədə və vergilər 
sahəsində ciddi islahatlar aparılmasay-
dı, biz bu vəsaitdən məhrum olacaqdıq. 
Onda biz öz büdcəmizi nəyin hesabına 
təmin edə bilərdik? Ona görə bu sahə-
də aparılan islahatlar və real nəticələr 
bizim büdcə planlarımızın da tam şəkil-
də həyata keçirilməsinə imkan yaradır. 
Ona görə mən dəfələrlə demişəm ki, 
dövlət gəlirləri sahəsində tam şəffaflıq 
təmin edilməlidir. Sahibkarlar üçün elə 
bir şərait yaradılmalıdır ki, onlar artıq 
ağ iqtisadiyyata tam keçid edə bilsinlər. 
Onlarla həm gömrük, həm vergi orqan-
ları məsləhətləşmələr aparıblar, görüşlər 
keçiriblər, onlara izah edilib ki, dövləti 
aldatmayın və rahat yaşayın, gecənizi 
rahat yatın. Ona görə mən bu sahələr-

də görülmüş işləri qiymətləndirirəm. 
Hesab edirəm ki, bütövlükdə, ilin altı 
ayında görülmüş işlərə müsbət qiymət 
vermək olar. Bu il çox çətin ildir, təkcə 
bizim üçün yox, bütün dünya üçün. Tə-
sadüfi deyil ki, aparıcı beynəlxalq ma-
liyyə qurumlarının verdiyi açıqlamaya 
görə, dünyanın 150 ölkəsindən çoxu ma-
liyyə yardımı üçün beynəlxalq maliyyə 
qurumlarına müraciət edib. Azərbayca-
nın adı bu siyahıda yoxdur. Azərbaycan 
öz inkişafını öz hesabına təmin edir.
Bir rəqəmi də gətirmək istərdim. Bu 
yaxınlarda BMT-nin “Dayanıqlı inkişaf 
indeksi” ilə bağlı yeni hesabatı işıq üzü 
görüb. Bu hesabatda Azərbaycan keçən 
ilə nisbətən irəliləyərək 54-cü yerdə qə-
rarlaşıb. Hesab edirəm ki, bu, çox gözəl 
göstəricidir. Onu da bildirməliyəm ki, 
bu göstəriciyə görə Azərbaycan regi-
onda liderdir. Baxmayaraq ki, ümumi 
daxili məhsul bir qədər aşağı düşüb, 
bu da təbii səbəblər üzündən baş verib. 
Bütövlükdə ilin altı ayını müsbət qiy-
mətləndirmək olar. İlin sonuna qədər 
qarşıda duran bütün vəzifələr icra edil-
məlidir. Hesab edirəm ki, investisiya 
proqramı tam icra ediləcəkdir. Onu da 
bildirməliyəm ki, mənə verilən opera-
tiv məlumata görə, Qarabağ bölgəsində 
Azərbaycan və Ermənistan qoşunlarının 
təmas xəttində Ermənistan tərəfindən 
fəallaşma müşahidə olunur. Azərbaycan 
Ordusu vəziyyətə tam nəzarət edir və 
bundan sonra da nəzarət edəcək. İstisna 
edilmir ki, yeni təxribatlar törədilə bilər. 
Ona görə biz həm hərbi xərclərimizə 
yenidən baxmalıyıq və xüsusilə, gələn 
ilin büdcəsində orduya nəzərdə tutulan 
xərclər ordumuzun təminatını tam gör-
məlidir. Mən demişəm, ordumuzun in-
kişafı üçün nə qədər lazımdırsa, o qədər 
də vəsait ayrılacaq. 
Verilən bütün tapşırıqlar yerinə yetiril-
məlidir. Əminəm ki, ilin sonuna qədər 
biz öz məqsədimizə çatıb bu ili də uğur-
la başa vuracağıq. 

Azərbaycan milli mətbuatının ya-
ranmasından 145 il ötür. Milli 
mətbuat tariximizin səhifələrini 
vərəqlədikcə onun olduqca mürək-
kəb, çətin, eyni zamanda, şərəfli bir 
yol keçdiyinin şahidi oluruq. 
Milli mətbuatımız 19-cu əsrin II ya-
rısında Azərbaycan həyatının tarixi 
salnaməsini yaratmaqla öz inki-
şaf yoluna başladı. Çar Rusiyasının 
müstəmləkəsi olan Azərbaycanda 
hələ 19-cu əsrin I yarısında milli və 
eyni zamanda, ümumbəşəri idealla-
rın təbliğatçıları olmuş A.Bakıxanov, 
M.F.Axundov kimi böyük mütəfək-
kirlər və ictimai xadimlər tərəqqi-
nin, inkişafın yeganə yolunu xalqın 
maariflənməsində, biliyə, savada 
yiyələnməsində görürdülər. O döv-
rdə xalqın gözünü aça biləcək, ona 
doğru yol göstərə biləcək yeganə va-
sitə, həqiqət carçısı qəzet nəşri idi. 
Xalqı qəflət yuxusundan oyatmaq, 
ətrafda baş verənlərdən xəbərdar 
etmək, düzü düz, əyrini əyri olaraq 
insanlara çatdırmaq vaxtı artıq ye-
tişmişdi. Məhz bu zaman - 1875-ci il 
iyulun 22-də böyük maarifçi ziyalı-
mız, təbiətşünas alim Həsən bəy Zər-
dabi ana dilində ilk mətbuat orqanı 
olan “Əkinçi” qəzetini nəşr etdirdi 
və özündən əvvəlki tərəqqipərvər 
insanların mütərəqqi arzu və istəklə-
rini gerçəkləşdirdi. Çar Rusiyasıının 
Cənubi Qafqazda müsəlman əhalisi-
nin savadlanmasına hər cür maneə 
yaratdığı bir zamanda bu işin reallaş-
ması özü böyük cəsarət, milli qeyrət, 
təəssübkeşlik tələb edirdi. 
1875-ci ildə dünyaya göz açan “Əkin-
çi”nin səpdiyi maarifçilik toxumla-
rının cücərtiləri tezliklə öz bəhrəsini 
verməkdə idi. Həsən bəy Zərdabinin 
və məsləkdaşlarının böyük çətinlik-

lər və məhrumiyyətlərə sinə gərərək 
yaratdığı və inkişaf etdirdiyi “Əkin-
çi” qəzeti özündən sonra zəngin 
ənənələr qoydu. Onun ardı ilə “Zi-
yayi-Qafqaziyyə”, “Kaspi”, “Kəş-
kül”, “Şərqi-rus”, “Həyat”, “İrşad”, 
“Molla Nəsrəddin” və digər milli 
Azərbaycan nəşrləri yarandı. Həsən 
bəy Zərdabi, Mirzə Ələkbər Sabir, 
Seyid Əzim Şirvani, Cəlil Məmmə-
dquluzadə, Əli Nəzmi, Ömər Faiq 
Nemanzadə, Məhəmməd ağa Şah-
taxtılı, Abbas Səhhət, Əlimərdan 
bəy Topçubaşov, İsmayıl Qaspralı 
və başqa saf əqidə, parlaq fikir carçıla-
rı dövrün eybəcərliklərini ifşa edərək 
millətin oyanışına böyük əzmlə ça-
lışdılar, milli mətbuat tarixindəki 
fəaliyyəti dövründə hər zaman elmi, 
maarifçiliyi təbliğ etdilər, xalqın milli 
dirçəlişinə, mədəni tərəqqisinə çalış-
dılar, insanları müasirliyə, yeniliyə 

çağırdılar. Azərbaycan milli mətbua-
tının keçdiyi şərəfli yolda tez-tez süni 
maneələr, böyük çətinliklər meydana 
çıxmış, zaman-zaman qəzetlərin bağ-
lanması, maarifçilərə qarşı hücumlar, 
təhdidlər, böyük təzyiqlər olmuşdur. 
Lakin azadlıq mücahidləri amalla-
rından, əqidələrindən dönməmişlər, 
xalqın milli şüurunun formalaşma-
sına, işıqlı arzularının bir zamanlar 
reallaşacağına inanaraq var qüvvə ilə 
mübarizə aparmışlar. 
Azərbaycan milli mətbuatı Xalq 
Cümhuriyyəti dövründə istiqlal 
carçısı kimi imperializmə, müstəm-
ləkəçilik siyasətinə qarşı mübarizə-
də xüsusilə böyük rol oynamışdır. 
Yeni qurulmuş Cümhuriyyətin ic-
timai-siyasi, iqtisadi, mədəni həya-
tının mənzərəsi məhz milli mətbu-
atda öz əksini tapırdı. Azərbaycan 
ziyalılarının ən görkəmli nümayən-

dələri mətbuat vasitəsilə haqq sö-
zünü xalqa çatdırır, milli oyanışı, 
açıq mübarizə aparmağın yollarını 
göstərirdilər. 
AXC dövründə milli ideologiyanın 
inkişafında Üzeyir Hacıbəylinin, 
Ceyhun Hacıbəylinin, Əhməd bəy 
Ağaoğlunun, Məhəmməd Əmin 
Rəsulzadənin, Nəsib bəy Yusif-
bəylinin, Əli bəy Hüseynzadənin, 
Məhəmməd Hadinin, Abdulla 
Şaiqin, Firudun bəy Köçərlinin, 
Əbdürrəhim bəy Haqverdiyevin, 
Süleyman Sani Axundovun və 
başqalarının böyük xidmətləri ol-
muşdur. 
Sovet hakimiyyəti illərində Azərbay-
can mətbuatı keçmişin bir çox milli 
ənənələrini qoruyub saxlamış, yeni-
liklərə nail ola bilmiş, ölkənin icti-
mai-siyasi və mədəni həyatının ayrıl-
maz tərkib hissəsinə çevrilmişdir.

1991-ci ildə Azərbaycan müstəqillik 
qazandıqdan sonra milli mətbuatı-
mız qarşısında yeni vəzifələr qoyul-
du. Söz və məlumat azadlığı, hər kə-
sin sərbəst şəkildə informasiya almaq 
və yaymaq hüququ 1995-ci ildə qə-
bul edilmiş Konstitusiyada öz əksini 
tapdı. Ölkə rəhbərliyinin imzaladığı 
fərman və sərəncamlara əsasən mət-
buatın maddi-texniki bazası, iqtisadi 
müstəqilliyi gücləndirildi, jurnalist-
lərin azad fəaliyyəti üçün əlverişli 
şəraitin təmin edilməsində böyük 
addımlar atıldı. 
Bu gün müstəqil ölkəmizin azad mət-
buatının nümayəndələri qarşısında 
yeni çağırışlar var. 
Dünyada qloballaşma və virtual-
laşma meyillərinin genişləndiyi bir 
vaxtda milli-mənəvi dəyərləri qo-
ruyub saxlamaq və eyni zamanda, 
ümumbəşəri sosial tərəqqiyə qoşul-
maq bugünkü mətbuatın və onun 
nümayəndələrinin üzərinə düşür. Bu 
gün mətbuatda sözünü demək imka-
nına malik olan hər bir vətəndaş bu 
işin böyük məsuliyyətini, bu yükün 
ağırlığını dərk edərək, vətən qarşısın-
da obyektiv, qərəzsiz və vicdanla xid-
mət etməlidir. 
Bu gün Azərbaycan mətbuatı müa-
sir cəmiyyət quruculuğunda, milli 
həmrəyliyin möhkəmləndirilmə-
sində, milli mənəvi dəyərlərin qo-
runması və təbliğində daha böyük 
səylər göstərməli, ərazisinin 20 fa-
izindən çoxunun işğal altında ol-
duğu ölkəmizin haqq səsini bey-
nəlxalq aləmə, dünya ictimaiyyətinə 
çatdırmağı bacarmalıdır. 

